
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ   ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Իրավական ակտի ընդունման անհրաժեշտությունը
Նախագծի ընդունման անհրաժեշտությունը պայմանավորված է Ինտեգրված սոցիալական ծառայությունների համակարգի ներդրման համատեքստում 2021 թվականի ապրիլին ստեղծված Միասնական սոցիալական ծառայությամբ /այսուհետ՝ Ծառայություն/, որի հիման վրա դադարեցվել են Հայաստանի Հանրապետության աշխատանքի և սոցիալական հարցերի նախարարության Բժշկասոցիալական փորձաքննության և Զբաղվածության պետական գրասենյակների գործունեությունը: 
Կառավարության համապատասխան որոշմամբ այդ գործառույթները վերապահվել են Նախարարությանը ենթակա մարմնին՝ Միասնական սոցիալական ծառայությանը, ինչի հետևանքով Ծառայությունում ավելացել են նոր հաստիքներ։
Հայաստանի Հանրապետության վարչապետի 26.02.2021 թվականի N 173-Ա որոշմամբ Հայաստանի Հանրապետության վարչապետի 2018 թվականի հունիսի 11-ի N 706-Ա որոշման մեջ կատարվել են փոփոխություններ, ինչի արդյունքում Նախարարությունում առկա հաստիքների թվաքանակը՝ 700-ի փոխարեն սահմանվել է 190:	
          Ազատման հիմք է հանդիսացել «Քաղաքացիական ծառայության մասին» Հայաստանի Հանրապետության օրենքի 37-րդ հոդվածի 1-ին մասի 2-րդ կետը (հաստիքների և նույն օրենքի 23-րդ հոդվածով սահմանված դեպքում քաղաքացիական ծառայության պաշտոնի կրճատումը) Հայաստանի Հանրապետության աշխատանքի և սոցիալական հարցերի նախարարության գլխավոր քարտուղարի համապատասխան հրամաններով` օրենդսդրությամբ նախատեսված ժամկետներում աշխատանքից ազատվել են Նախարարության Զբաղվածության պետական գրասենյակի բոլոր աշխատողները՝ ընդգրկվելով քաղաքացիական ծառայողների կադրերի ռեզերվում: 
2021 թվականի փետրվարի 3-ի ««Սոցիալական աջակցության մասին» օրենքում փոփոխություններ կատարելու մասին» ՀՕ-70-Ն օրենքի անցումային դրույթներում նախատեսվել է, որ Միասնական սոցիալական ծառայության անվանացանկի և քաղաքացիական ծառայության նոր պաշտոնների անձնագրերի հաստատումից հետո Աշխատանքի և սոցիալական հարցերի նախարարությունում համապատասխան գործառույթներ և Հայաստանի Հանրապետության մարզպետարանների աշխատակազմերի առանձնացված ստորաբաժանում՝ սոցիալական աջակցության տարածքային գործակալություններում համապատասխան գործառույթներ իրականացնող քաղաքացիական ծառայողներին Միասնական սոցիալական ծառայությունում կարող են առաջարկվել քաղաքացիական ծառայության հավասարազոր կամ ավելի ցածր պաշտոններ։ 
Հաշվի առնելով, որ տվյալ դեպքում կառուցվածքային փոփոխությունը կատարվել է գործունեությունը դադարեցնելու եղանակով, ընթացքում քաղաքացիական ծառայողներին քաղաքացիական ծառայության հավասարազոր կամ ավելի ցածր պաշտոններ առաջարկելը պարտադիր բնույթ չի կրել և Միասնական սոցիալական ծառայության կողմից առանձին դեպքերում համապատասխան առաջարկներ չեն ներկայացվել։
Արդյունքում՝ ընդդեմ Նախարարության և Միասնական սոցիալական ծառայության ՀՀ վարչական դատարան հայցադիմում է ներկայացրել թվով 20 նախկին աշխատող, որոնց հայցադիմումները վարչական դատարանի կողմից ամբողջությամբ բավարարվել են։ 
Ստորադաս դատարանների կողմից հայցադիմումների բավարարման հիմքում հիմնականում դրվել է այն հանգամանքը, որ «Սոցիալական աջակցության մասին» օրենքում սահմանված այն դրույթը, համաձայն որի՝ «սոցիալական աջակցության տարածքային գործակալություններում համապատասխան գործառույթներ իրականացնող քաղաքացիական ծառայողներին Միասնական սոցիալական ծառայությունում կարող են առաջարկվել քաղաքացիական ծառայության հավասարազոր կամ ավելի ցածր պաշտոններ» հանդիսանալով վարչական մարմնի հայեցողական լիազորություն, մեկնաբանելիս՝ ստորադասվում է մարդու՝ Սահմանադրության 49-րդ հոդվածում ամրագրված՝ հանրային ծառայության անցնելու իրավունքին: Հաշվի առնելով, այն հանգամանքը, որ սույն դեպքում կարևորվում է «Հայեցողություն» կատեգորիայի իրավական բովանդակության բացահայտման հիմնախնդիր՝ Նախարարության և Միասնական սոցիալական ծառայության կողմից դատական ակտերը բողոքարկվել են նաև վճռաբեկության կարգով՝ ՀՀ վարչական դատավարության օրենսգրքի 161-րդ հոդվածի 1-ին մասի 1-ին կետով նախատեսված հիմքով, այն է՝ բողոքում բարձրացված հարցի վերաբերյալ Վճռաբեկ դատարանի որոշումը կարող է էական նշանակություն ունենալ օրենքի միատեսակ կիրառության համար: Հարկ է նկատել, որ դատական պրոցեսներին, որպես երրորդ կողմ, ներգրավվել է նաև Ֆինանսների նախարարությունը /ոչ բոլոր գործերով/, որը ևս, սահմանված կարգով, դատարաններ է ներկայացրել համապատասխան բողոքներ: 
Արդյունքում թիվ ՎԴ/7063/05/21, ՎԴ/7490/05/21, ՎԴ2/0137/05/21, ՎԴ/7018/05/21, ՎԴ2/0161/05/21, ՎԴ/8306/05/21/, ՎԴ2/0514/05/21 և ՎԴ/8308/05/21 վարչական գործերով Վճռաբեկ դատարանը կայացրել է վճռաբեկ բողոքը վարույթ ընդունելը մերժելու մասին որոշումներ` հիմքում դնելով Վարչական դատավարության օրենսգրքի 162-րդ հոդվածի 1-ին մասով նախատեսված կարգավորումները, այն է՝ 
«1. Վճռաբեկ բողոքը վարույթ ընդունելը մերժվում է, եթե`
1) բացակայում են սույն օրենսգրքի 160-րդ հոդվածի 1-ին և 2-րդ մասերով նախատեսված հիմքերը, և
 2) բացակայում են սույն օրենսգրքի 161-րդ հոդվածի 1-ին մասով նախատեսված հիմքերը»։
Որպես հետևանք պետական բյուջեի 10-րդ բաժնի, 09 խմբի, 01 դասի «1117. Սոցիալական պաշտպանության բնագավառում պետական քաղաքականության մշակում` ծրագրերի համակարգում և  մոնիթորինգ» ծրագրի 11001 «Սոցիալական պաշտպանության բնագավառում պետական քաղաքականության մշակման` ծրագրերի համակարգման և  մոնիթորինգի ծառայություններ» միջոցառման 4111/ Աշխատողների աշխատավարձեր և հավելավճարներ/ հոդվածով դեռևս 2023թ. հոկտեմբեր ամսին Դատարանի օրինական ուժի մեջ մտած վճիռների հիման վրա հարկադիր պարապուրդի և աշխատանքում չվերականգնելու դիմաց հատուցում է վճարվել   նախկին ԶՊԳ 3 աշխատակիցների ՝
1. Աիդա Բենիկի Սահակյանին՝ 12,845.02 հազ. դրամ, որից զուտ վճարը կազմել է  10,276.02 հազ. դրամ, իսկ 2,569.0 հազ. դրամը՝ հարկի գումարն է: 
2. Մանվել Հենրիկի Նազարյանին՝ 13,192.07 հազ. դրամ, որից զուտ վճարը կազմել է  10,553.66 հազ. դրամ, իսկ 2,638.41 հազ. դրամը՝ հարկի գումարն է: 
3. Գոհար Հրաչիկի Սոխիկյանին՝ 14,148.72 հազ. դրամ, որից զուտ վճարը կազմել է  11,318.97 հազ. դրամ, իսկ 2,829.75 հազ. դրամը՝ հարկի գումարն է:
Ընդամենը 2023թ.-ին վճարված գումարը կազմում է 40,185.81 հազ. դրամ կամ աշխատավարձի ֆոնդի 5.1 %:
2024թ. Հունվար-հոկտեմբեր ամիսներին Դատարանի օրինական ուժի մեջ մտած վճիռների հիման վրա հարկադիր պարապուրդի և աշխատանքում չվերականգնելու դիմաց արդեն իսկ հատուցում է վճարվել   նախկին ԶՊԳ 13  աշխատակիցների 214.458,3 հազ․ դրամի չափով (հաշվարկը կցվում է) .
1. Սամվել Սեդրակի Բուդաղյանին 
2. Անահիտ Ֆիրդուսի Մարկոսյանին
3. Մարտին Գարեգինի Ապրեսյանին 
4. Ցողիկ Լավրենտի Բեժանյանին
5. Ժիրայր Հենրիկի Գալստյանին
6. Մելիք Աշոտի Ներսիսյանին
7. Զոյա Վիկտորի Անտոնյանին
8. Նունե Վրթանեսի Անտաշյանին
9. Արտակ Միսակի Սիմոնյանին
10. Կարեն Օնիկի Հովհաննիսյանին
11. Նարինե Մնացականի Մատինյանին
12. Օֆիկ Կարապետի Մանասյանին
13. Սեդրակ Խաչիկի Խաչիկյանին

Վերը նշված վճարումների գերակշռող մասը իրականացվել է ՀՀ կառավարության 25.04.2024թ․-ի N 585-Ն որոշմամբ հատկացված 165.333,2 հազ․ դրամ միջոցների հաշվին, իսկ չբավարարող 49.125,1 հազ․ դրամ գումարը վճարվել է ԱՍՀՆ աշխատակազմի աշխատավարձի ֆոնդից։  Արդյունքում դեկտեմբեր ամսին լրացուցիչ ֆինանսկան միջոցներ չներգրավվելու պայմաններում ԱՍՀՆ 2024թ․-ի ծախսերի նախահաշվի տնտեսագիտական դասակարգման 4111 ծախսային հոդվածում կառաջանա 130.911,2 - (49.125,1+81.786,1-թվով չորս նախկին աշխատակիցների հաշվարկով) հազ․ դրամի պակասորդ։
Հարկ է նշել, որ 4 նախկին ԶՊԳ աշխատակցների վերաբերյալ տվյալները դեռևս չի ստացվել, քանի որ որոշ գործեր գտնվում են վերաքննիչ և վճռաբեկ Դատարանների վարույթներում, սակայն իրենց մասով ևս կատարվել է վճարման ենթակա գումարի հաշվարկ (հաշվարկը կցվում է) .
1. Սամվել Արարատի Խաչատրյանին՝ 26,784.4 հազ. դրամ,
2. Վազգեն Շիրակի Հայրապետյանին՝ 22,361.5 հազ. դրամ,
3.  Ռուզաննա Արամի Ղաբուզյանին՝ 15,870.1 հազ. դրամ, 
4. Գագիկ Վրույրի Ստեփանյանին՝ 16,770.1 հազ. դրամ, 
 Մասնավորապես նախնական հաշվարկներով վճարվելիք գումարը 01.04.2024 թվականի դրությամբ կազմում է 72,415.5 հազար դրամ, իսկ 01.10.2024 թվականի դրությամբ այն կկազմի 81,786.14 հազ. դրամ, սակայն պետք է հաշվի առնել, որ 01.10.2024թ․ հաշվարկված ժամկետից հետո դատարանների կողմից կայացված որոշումների պայմաններում ներկայացվող հաշվարկը կփոխվի ։ 
Ամփոփելով 2024թ.-ին վճարված և վճարվելիք գումարները՝ ընդամենը  296,244.4 հազ. դրամ, ակնհայտ է, որ ընթացիկ տարում Դատարանների կողմից կայացված վճիռներով լրացուցիչ ֆինանսավորման պայմաններում պարտավորությունների չափը 01.10.2024թ.-ի դրությամբ կկազմի հաստատված աշխատավարձի ֆոնդի 25.8%-ը (1.148.679,9 հազ. դրամ աշխատավարձի ֆոնդի/296.244,5 հազ. դրամ պարտավորություն*100%)։ Հարկ է նկատել, որ 2023թ.-ին աշխատավարձի փաստացի ծախսը պլանի նկատմամբ կազմել է 95.5% և 2024թ.-ի ծախսերի կանխատեսումը ըստ էության կազմում է մոտ 96.0% կամ 818,333.28 հազ. դրամ։ Դատարանի կողմից կայացված և կայացվելիք վճիռների մասով առաջացած պարտավորությունները մարելու պայմաններում աշխատավարձի չբավարարող մասը կկազմի 130.911,2 հազ. դրամ որից 4 անձի գործերը (81,786.1 հազ. դրամ) դեռևս ընթացքի մեջ են: Նախագծով անհրաժեշտ գումարը կկազմի 130.911,2 հազ․ դրամ, որից 49.125,1 հազ․ դրամը նախորդ վճիռներով կատարված վճարումների վերականգնումն է Նախարարության աշխատավարձի ֆոնդի, 81.786,1 հազ․ դրամը 4 աշխատակիցների գործերով սպասվող վճիռները։
Ելնելով վերոգրյալից և ապահովվելով ԱՍՀՆ աշխատողներին Օրենքով սահմանված ժամկետներում և չափերով աշխատավարձի վճարման գործընթացը, առաջացել է անհրաժեշտություն 2024 թվականի պետական բյուջեի  10-րդ բաժնի, 09 խմբի, 01 դասի «1117. Սոցիալական պաշտպանության բնագավառում պետական քաղաքականության մշակում` ծրագրերի համակարգում և  մոնիթորինգ» ծրագրի 11001 «Սոցիալական պաշտպանության բնագավառում պետական քաղաքականության մշակման` ծրագրերի համակարգման և  մոնիթորինգի ծառայություններ» միջոցառման 4111/ Աշխատողների աշխատավարձեր և հավելավճարներ/ հոդվածը ավելացնելու 130.911,2 հազ. դրամով։ Անհրաժեշտ է հաշվի առնել նաև այն հանգամանքը, որ գումարները կարող են ավելանալ, պայմանավորված կայացված վճիռների օրինական ուժի մեջ մտնելու օրվա դրությամբ։
Վերոնշյալ 130.911,2 հազ. դրամն առաջարկվում է հատկացնել «1011. Անապահով սոցիալական խմբերին աջակցություն» ծրագրի «12001. Ընտանիքի կենսամակարդակի բարձրացմանն ուղղված նպաստներ» միջոցառման ֆինանսական միջոցների հաշվին, ոչ ֆինանսական արդյունքային ցուցանիշի նվազեցման անհրաժեշտություն չկա, քանի որ շահառուների փաստացի թվաքանակը համապատասխանում է ծրագրային ցուցանիշին:

2. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունմամբ ՀՀ պետական բյուջեից լրացուցիչ միջոցներ չեն պահանջվի: 

3. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ աշխատանքի և սոցիալական հարցերի նախարարության կողմից:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից:




